
Salmai girje.



6 Bæivveg de bæivaš i du vahagattet galga, ige
manno ikko. Es. 4, 6.


7 Hærra du varjalægje læ buok bahast, son du
sielod varjalægje læ.

8 Hærra læ du vuolggem ja du boattem varjalægje
dalačest ja gidda aǥalaš aiggai. 
5 Mosesg. 28, 6.





122. Salma.




Israel nabmi maidno David Jerusalem hærvasvuođa, ja
goččo rokkadallat dam Ibmelest valljijuvvum gavpug oudast,
1–9.

1 Lavla (tempali) bajas manadedin; Davidest.

Sist mon illodam, guđek munji celkkek: Hærra
vissui mi vuolgget aiggop.

2 Min juolgek du portai sist čuǯǯuk, Jerusalem.

3 Jerusalem, don bajasrakadik, nuftgo gavpug, gost
viesok viesoi ald læk, 
Sal. 48, 13. 14.


4 gosa sokkagoddek bajas manne, hærra sokkagoddek
– asatussa Israeli – hærra nama gittet. 
2 Mosesg. 23, 17.


5 Dastgo dasa bigjujuvvujegje sutolok duomo varas,
David dalo stuolok. 
5 Mosesg. 17, 8. .


6 Rokkadallat [Ibmelest] Jerusalemi rafhe; maššo
sist læ, guđek du rakisen adnek!

7 Orrus raffhe du sistad, naššolašvuotta du daloidad
sist!

8 Muo veljaidam ja muo usstebidam ditti cælkket
aigom: raffhe rekkus du sistad!

9 Hærra, min Ibmelæmek, dalo ditti bivddet aigom
du avke.




123. Salma.




Dat basse lavllo duođašta Israel nabmi hærra væke dorvolaš
vuorddem, ja su armogas bæsstem čævlas olbmui bilkadusast
Ibmelest son rokkadalla, 1–4.

